ՀԱՅԱՍՏԱՆ
Գյուղատնտեսության ոլորտում քաղաքականության մոնիտորինգի և գնահատման կարողությունների զարգացման ծրագիր

Ծրագրի ազգային ղեկավարի գործունեության շրջանակը
(Տեխնիկական առաջադրանք)

1. Հիմնավորում
	Հայաստանի Հանրապետությանը (ՀՀ) տրամադրվել է Գյուղատնտեսության ոլորտում քաղաքականության մոնիթորինգի և գնահատման կարողությունների զարգացման ծրագրի (այսուհետ` Ծրագիր) դրամաշնորհ, որը ֆինանսավորվում է Մարդկային հնարավորությունների զարգացման տեխնիկական աջակցության դրամաշնորհային ծրագրերի կատարողականի և արդյունքների հիման վրա` բարելավված մոնիթորինգի և գնահատման (PRIME) պատուհանով։ Ծրագրի նպատակն է ամրապնդել էկոնոմիկայի նախարարության հզորությունները և համակարգերը, որպես ապացույցների վրա հիմնված գյուղատնտեսական քաղաքականության վերլուծության և ձևակերպման բաղադրիչներ: Ծրագրի արժեքը 1.8 մլն ԱՄՆ դոլար է: Ծրագրի նպատակն է բարելավել ապացույցների վրա հիմնված գյուղատնտեսական քաղաքականության վերլուծությունը և ձևակերպումը` ՀՀ էկոնոմիկայի նախարարության գյուղատնտեսության հատվածի մոնիթորինգի, գնահատման հզորությունների եւ համակարգերի հզորացման միջոցով: Սա համահունչ է ճապոնական տեխնիկական աջակցության դրամաշնորհային ծրագրերերի PRIME պատուհանի հիմնական նպատակին, որը խթանելու է պետական ​​համակարգերում ապացույցների վրա հիմնված որոշումների կայացմանը, առաջնահերթ ոլորտներում ստացող նախարարությունների կառավարման համակարգերի ամրապնդման միջոցով: Գյուղատնտեսությունը ընտրվել է որպես առաջնահերթ ոլորտ` դրամաշնորհային աջակցության, առողջության, սննդի, բնակչության և քաղաքաշինության ոլորտների հետ զուգահեռ: Քաղաքականության գործընթացի կառավարության հզորացված կարողությունը դիտվում է որպես կարևոր, հետագա դրամաշնորհային աջակցության արդյունք։
Ապացույցների վրա հիմնված քաղաքականության ընդունումը կնպաստի ՀՀ էկոնոմիկայի նախարարության գյուղատնտեսության հատվածին` լիովին տիրապետելու քաղաքականության մշակման գործընթացին: Օրինակ, մոնիթորինգի և գնահատման լավ համակարգը կարող է՝ (I) զգուշացնել նախարարության գյուղատնտեսության հատվածին` գյուղատնտեսական շուկաներում առաջացող խնդիրների մասին, (ii) տեղեկացնել նախարարության գյուղատնտեսության հատվածին, թե իրականում ինչ ազդեցություն է ունենում ոլորտի քաղաքականությունը, ներառյալ անսպասելի կողմնակի ազդեցությունները. (iii) առաջարկել և գնահատել քաղաքականության որոշակի խնդրի լուծման տարբերակների շրջանակը. (iv) գնահատել, թե ինչ ազդեցություն կարող է ունենալ նախարարության գյուղատնտեսության հատվածի առաջարկվող նոր քաղաքականությունը կամ քաղաքականության փոփոխությունը․ և (v) ԱՀԿ-ի, Եվրամիության, Եվրասիական տնտեսական միության և երկկողմ գործընկերների հետ գյուղատնտեսության հետ կապված բանակցություններում աջակցել նախարարությանը, ինչը հանգեցնում է Հայաստանի համար ավելի լավ արդյունքների։

2. Նպատակը

ՀՀ էկոնոմիկայի նախարարության գյուղատնտեսական ծրագրերի իրականացման վարչությունը Ծրագիրն իրականացնողն է, այդ թվում` Ծրագրի նախագծում նախատեսված հիմնական գործունեության հետ համապատասխանության ապահովումը: Այս պաշտոնի նպատակն է Ծրագրի իրականացման ղեկավարումը` ծրագրի փաստաթղթերին և կառավարման մարմիններին համապատասխան։

3. Հանձնարարությունների շրջանակ
Ծրագրի ազգային համակարգողը պատասխանատու է հետևյալ գործառույթների համար.
Ծրագրի ընդհանուր կառավարում, մոնիթորինգ և հաշվետվություններ
1)	Ծրագրի ընդհանուր կառավարում և համակարգում` համագործակցելով Պատվիրատուի, Ծրագրի շահառուների, շահագրգիռ գործակալությունների և Համաշխարհային Բանկի հետ;
2)	Ծրագրի արդյունավետ և ճկուն համակարգում` համաձայն Ծրագրի գործառնական ձեռնարկի, Գործողությունների ծրագրի, բյուջեի և գնումների ծրագրի;
3)	Իրական առաջընթացը և ծրագրավորումը արտացոլելու համար Գործողությունների ծրագրի և Արդյունքների շրջանակի տվյալների թարմացում, ինչպես նաև Պատվիրատուին ցանկացած փոփոխության ներկայացում;
4)	Հիմնական ցուցանիշների առաջընթացի, ինչպես նաև եռամսյակային հաշվետվությունների նախապատրաստում և ժամանակին ներկայացում Պատվիրատուին;
5) 	Ծրագրի գործունեության մոնիթորինգ` թիրախների իրականացումն ապահովելու նպատակով, ցանկացած էական տատանումները ժամանակին ֆիքսելը, վերջնական Ծրագրի համար տեղեկատվության տրամադրում և վերջնական հաշվետվության ներկայացում;
6)	Հանդիպումների կազմակերպում Պատվիրատուի և շահագրգիռ կողմերի հետ, Օր.` Էկոնոմիկայի նախարարության հետ` Ծրագրերի գործունեության արդյունավետ իրականացումն ապահովելու նպատակով:

Պայմանագրերի կառավարում
7)	Միջազգային և ազգային փորձագետների համար նախապատրաստել Գործունեության շրջանակ` նախատեսված գնումների պլանով, որում ներառված են Ծրագրի փորձագետների և Համաշխարհային Բանկի թիմի կողմից տրամադրված համապատասխան նյութերը, և մասնակցել յուրաքանչյուր պաշտոնի համար որոկյալ թեկնածուի ընտրությանը,
8)	Համակարգել Գյուղատնտեսական ծրագրերի իրականացման վարչության աշխատակիցների և փորձագետների գործունեությունը` ապահովելով անհրաժեշտ կարգավորման աշխատանքների կատարումը, ինչպես նաև առաքելությունների և պաշտոնական հանդիպումների մասին նախապես ծանուցումը;
9)	Աջակցել Գյուղատնտեսական ծրագրերի իրականացման վարչությանը` Ծրագրի շրջանակներում մատակարարման և սպասարկման պայմանագրերի պատշաճ իրականացումն ապահովելու գործում, ներառյալ Ծրագրի փորձագետների աշխատանքի և հաշվետվությունների որակը և ժամանակին տրամադրումը, տեղեկատվական համակարգերի սարքավորումների և այլ գնված ապրանքների որակը և համապատասխանելիությունը, միջազգային և ազգային տվյալների և տեղեկատվական տեխնոլոգիաների և այլ փորձագետների տեխնիկական հմտությունների շրջանակի մշակումը:

Արտաքին համակարգում և տարածում, այլ գործառույթներ
10)	Աջակցություն Ծրագրի շահառու գործակալություններին` արդյունավետ համակարգում և համագործակցություն իրականացնելու համար, մասնավորապես տեղեկատվության կանոնավոր փոխանակման միջոցով;
11)	Ծրագրի մասին տեղեկատվության տարածում արտաքին շահառուներին,
12)	Պատվիրատուի կողմից նախատեսված Ծրագրի իրականացմանը վերաբերող այլ պարտականությունների իրականացում:

4. [bookmark: _Toc508219704]Պահանջվող որակավորումները
Հիմնական որակավորումներ
· Բարձրագույն կրթություն գյուղատնտեսության, կամ գյուղատնտեսական տնտեսագիտության, կամ տնտեսագիտության կամ հարակից բնագավառներում; 
· Կարողություն՝ բարձր մակարդակով աշխատելու գործընկերների մեծ շրջանակի հետ, ներառյալ կառավարական գործակալությունները և դոնորները; 
· Տարածաշրջանում գյուղատնտեսության, գյուղի զարգացման և այլ հարակից ոլորտներում ծրագրերի կառավարման առնվազն 3 տարվա աշխատանքային փորձ,  ներառյալ ղեկավարվող ծրագրի բյուջեի կազմումը և հաշվետվողականությունը; 
· Հայաստանի կառավարական կառույցների և  ընթացակարգերի լավ իմացություն, կառավարությունում կամ կառավարության հետ առնվազն 3 տարվա աշխատանքային փորձ; 
· Հանրային կառավարման ոլորտում կամ դրա հետ աշխատանքային փորձ;
· Հաշվետվություններ գրելու, վերլուծություններ և պրեզենտացիաներ կազմելու ունակություններ;
· Ղեկավարման, հաղորդակցման և դյուրացման ունակություններ;
· Հայերենի ազատ տիրապետում և անգլերենի բանավոր, կարդալու և գրելու գերազանց կարողություն;
· Գրասենյակային սարքավորումների օգտագործման ունակություն։
Նախընտրելի որակավորումներ
· Կարողությունների հզորացման ծրագրերի իրականացման կամ ապացույցների վրա հիմնված քաղաքականության բնագավոռւմ ուսուցման տրամադրման փորձը նախընտրելի է;  
· Տվյալների և տեղեկատվական համակարգերի բնագավառում փորձը նախընտրելի է։

Երևան, Հայաստան, Էկոնոմիկաի նախարարություն/Գյուղատնտեսական ծրագրերի իրականացման վարչություն, կլինեն դաշտային այցելություններ, քանի որ անհրաժեշտ է գնահատել  համապատասխան մարմինների կարողությունները։ 
